
Brahmanan Proktam Shivalingadanopadesham

బ్రాహ్మణాన్  ప్రోక్తం   శివలిఙ్గదానోపదేశమ్

(శివరహస్యాన్తర్గతే  ఉగ్రాఖ్యే )
రాజోవాచ
ధనమస్తి యథేష్టం  మే మమ దిత్సాపి జాయతే ।
కథం ద్రవ్యవ్యయః  కార్యో దానపాత్రం  చ కీదృశమ్ ॥ ౭౧౫॥
ఇతి తద్వచనం శ్రుత్వా  ధర్మజ్ఞా వీతమత్సరాః ।
ధర్మతత్వం విచార్యాద్రవ్యలోభపరాఙ్ముఖాః  ॥ ౭౧౬॥
బ్రాహ్మణా  ఊచుః
బహూని సన్తి దానాని తేషు సర్వేషు చోత్తమమ్ ।
లిఙ్గదానం  పరం దానం తత్తు సర్వార్థసాధకమ్  ॥ ౭౧౭॥
లిఙ్గదానేన  భగవాన్యథా తుష్యతి శఙ్కరః ।
తథా నాన్యేన దానేన తుష్టో భవతి శఙ్కరః ॥ ౭౧౮॥
సర్వకామప్రదం  దానం లిఙ్గదానమితి  శ్రుతమ్  ।
లిఙ్గదానం  తతః కార్యం విధివద్యత్నపూర్వకమ్ ॥ ౭౧౯॥
తులాదానాదిదానాని సర్వాణ్యపి నరాధిప ।
శివలిఙ్గప్రదానస్య   కలాం నార్హన్తి   షోడశీమ్ ॥ ౭౨౦॥
ప్రాప్తవ్యం  లిఙ్గదానేన  ధర్మాద్యర్థచతుష్టయమ్   ।
లిఙ్గదానసమం  దానమత ఏవ న దృశ్యతే ॥ ౭౨౧॥
సువర్ణమమితం  శుద్ధం  యస్య దానస్య దక్షిణా ।
తాదృశం దానముత్కృష్టం  లిఙ్గదానం  శ్రుతిశ్రుతమ్   ॥ ౭౨౨॥
శివలిఙ్గప్రదో   వంశ్యాన్మాతృతః పితృతః శతమ్ ।
గృహీత్వాయాతి సన్తుష్టః  శ్రీమహాదేవసన్నిధిమ్  ॥ ౭౨౩॥
శైవేభ్య  ఏవ దాతవ్యం లిఙ్గదానం  ప్రయత్నతః  ।
పురా దానరతైర్భూపైర్లిఙ్గదానాని     కేవలమ్ ॥ ౭౨౪॥

కృతాని బహుధా రాజన్ శివసన్నిధికాఙ్క్షిభిః  ।
లిఙ్గదానఫలం  వక్తుం బ్రహ్మణాపి  న శక్యతే ॥ ౭౨౫॥
పరం తు తత్ఫలం వక్తుం సమర్థః  పార్వతీపతిః ।
అతః కురు నరశ్రేష్ఠ  లిఙ్గదానమనుత్తమమ్  ॥ ౭౨౬॥
లిఙ్గదానేన  సుప్రీతో  భవిష్యతి మహేశ్వరః । ౭౨౭.౧
॥ ఇతి శివరహస్యాన్తర్గతే  రాజాప్రతి  బ్రాహ్మణాన్  ప్రోక్తం   శివలిఙ్గదానోపదేశం  సమ్పూర్ణమ్
॥
- ॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౯ శివగౌరీసంవాదే
కాశీప్రభావకథనమ్  । ౭౧౫-౭౨౭.౧॥
- .. shrIshivarahasyam . ugrAkhyaH saptamAMshaH . adhyAyaH 29 shivagaurIsaMvAde

kAshIprabhAvakathanam . 715-727.1..

Notes:

About being asked by the Rājāరాజా, the Brāhamaṇa-sబ్రాహ్మణాః  deliver Upadeśaఉపదేశ
about the Śivaliṅgadāna శివలిఙ్గదాన .

